KEPADA ANGGOTA IKHWAN....

Insaflah! Kita akan ditanya tentang perjuangan kita menegakkan kalimah Tuhan!

Min al-‘aydin al-fa’izin al-magqbiilin — ialah

kalimah-kalimah selamat hari raya dari pucuk pimpinan

Ikhwan kepada sekalian anggota-anggota Ikhwan khususnya

dan kepada kaum Muslimin umumnya dalam menyambut Hari

Raya Aidilfitri yang berbahagia ini. Kita berharap

semoga sekalian anggota Ikhwan di mana-mana mereka

berada, di dalam bahagia dan di dalam bersyukur ke hadirat

Ilahi al-Manan yang telah mengurniakan kita dapat menunaikan

suatu kewajipan berpuasa sebagai cubaan hidup

yang besar ertinya kepada kaum Muslimin!

Allahuakbar, Allahuakbar, Allahuakbar walillah al-hamd!

Hari raya ini kita semua umat Islam,

semenjak dari malam hari raya lagi, semenjak masa

penghabisan kita berpuasa, yang diharamkan kita

berpuasa padanya (hari raya), gema takbir suara

menyeru dan memuji Allah ‘Azza wa Jalla, Allahuakbar, Tuhan yang

Maha Besar, penuh mengisi alam dunia yang diucapkan

dari hati sekalian kaum Muslimin sebagai tanda

syukur bahawa mereka telah dapat menunaikan suatu

kewajipan, kewajipan sebagai seorang Muslim

mengerjakan puasa selama sebulan Ramadan, selama

sebulan menahan perasaan nafsu dan kemahuan jiwa

daripada apa-apa yang biasa dilakukannya.

Allahuakbar!

Saudara-saudara anggota Ikhwan! Pada hari ini

kita bersama-sama di antara satu sama lain ziarah

menziarahi, mengunjungi jiran sahabat dan

keluarga, menunjukkan muka yang jernih dan

persaudaraan (ukhuwah) serta bermaaf-maafan di antara

satu dengan lain — melupakan segala hal-hal yang telah

berlaku dan memulakan semula ikatan persahabatan.

Kita umat Islam adalah diwajibkan dan diseru suka

memaafkan kita di antara kita — melupakan

segala kejadian-kejadian yang telah sudah kerana dengan sifat yang

sedemikian itulah kita diajar oleh junjungan kita

Muhammad (SAW), Nabi akhir al-Zaman, yang segala kehidupannya

baik yang diucapkannya atau pun yang dilakukannya, hendaklah

kita ikut sebagai panduan hidup kita.

Allahuakbar!

Lihatlah di dalam sejarah! Lihatlah bagaimana Muhammad ibn

‘AbduLlah (SAW) memaatkan orang-orang yang memusuhinya.

Tidakkah beliau tatkala pergi ke Taif dalam menjalankan

tugasnya bukannya diterima dengan baik tetapi seruan

itu diterima dengan perbuatan-perbuatan keji sehingga Jibril

bertanya: Perintah apakah yang hendak dilakukan terhadap

perbuatan-perbuatan itu? Tetapi Nabi yang berjiwa besar itu

bukannya membalas dengan yang serupa itu tetapi Nabi



berdoa meminta Allah bukakan hati mereka dan mereka
melakukan yang demikian adalah kerana tidak mengetahui!
Saudara-saudara, adakah Nabi melakukan pembalasan bunuh
balas bunuh, cincang balasannya cincang terhadap perbuatan-perbuatan
yang dilakukan kepada ayah saudaranya, Sayidina ‘Abbas?
Tidak, saudara-saudara tidak! Rasulullah menegah balasan
keras dengan keras! Adakah Rasulullah membalas kekejaman
orang-orang Quraisy Mekah dengan kekejaman? Tidak saudara-saudara
— Rasulullah memaafkan segala kesalahan mereka
semuanya bahkan Rasulullah tidak mencari-cari siapa
yang keras memusuhinya! Apakah balasan yang dilakukan
Rasulullah (SAW) kepada Abt Sufyan yang pada satu
masa telah menghunuskan pedang untuk memenggal leher Rasul
Allah? Rasulullah memaafkan mereka!
Allahuakbar!
Rasulullah melakukan kebaikan dan suka
memaafkan kepada orang-orang yang memusuhinya sebab dan sebab itulah
adalah menjadi suatu kehormatan kepada orang-orang Islam
yang tidak menaruh dendam kepada orang-orang yang memusuhinya.
Suka memaafkan adalah perhiasan bagi umat Islam.
Allahuakbar!
Tetapi saudara-saudara anggota Ikhwan, bagi
seorang Islam yang ditempeleng pipi kirinya mereka
tidak akan membiarkan supaya pipi kanannya dipukul
lagi dan mendiamkan dirinya! Umat Islam, sebagaimana
diajarkan oleh junjungan kita Muhammad (SAW)
menunjukkan dengan tegas bahawa hak Allah, kewajipan
meninggikan kalimah Tuhan adalah suatu kewajipan
yang tidak ada di dalamnya tawar menawar; berdiplomasi. Kita
hendaklah tegas memperjuangkan kewajipan kita
menegakkan kalimah Tuhan selagi ada hayat kita! Kita

tidak boleh undur sama ada perjuangan itu diperjuangkan

dengan perseorangan apalagi di dalam persatuan — dan
kewajipan menegakkan kalimah Tuhan itu kalau tiba
saatnya, tiba ketikanya, dan diluluskan oleh hukum-hukum
Tuhan tentunya berhajat pula kepada bermandikan darah,
umat Islam yang mulia-mulia yang pengorbanan mereka akan dibalas
Tuhan dengan sebaik-baik balasan, syurga yang kekal di dalamnya
-dan inilah yang dicari-cari yang dikerjakan oleh tiap-tiap
syuhada Islam yang telah lalu — yang telah mengorbankan segala
kesenangan dirinya, mengorbankan kekayaannya serta
menceburkan dirinya kemudian perang, bukannya untuk
mencari pangkat supaya jadi kapten, majer atau
sebaliknya tetapi mereka mencari mati kerana menuntut
keredaan Tuhan!

Allahuakbar!

Kerana menegakkan kalimah Allahuakbar! Tuhan yang Maha
Besar, beribu-ribu jiwa yang telah dikorbankan dari zaman
kembangnya Islam hingga ke saat ini! Kerana menegakkan
kalimah Allah yang Maha Mulia, masih ada di dalam kita berhari
raya ini yang terus-menerus berjuang! Lihat
di Sulawesi, lihat di Jawa Barat, adakah Kartosuwiryo
berhajat kepada pangkat? Adakah Kahar Muzakkar berharap
kepada kekayaan? Tidak! Saudara-saudara, tidak! Mereka
berjuang kerana menegakkan suatu kewajipan iaitu
kewajipan untuk menegakkan kalimah Tuhan! Perjuangan
mereka tidak boleh ditawar-tawar lagi dan mereka telah
yakin bahawa negara Islam tidak akan terdiri
di Indonesia kalau hanya diperjuangkan di dalam
dewan-dewan sahaja — bahkan perjuangan di dewan-dewan itu
dari semasa ke semasa akan melemahkan umat Islam
semata! Ini telah terbukti sekarang!

Allahuakbar!

Dengan melihat dan mengetahui bahawa di antara



saudara-saudara kita umat Islam yang berani mempertaruhkan
nyawanya — dan banyak pula yang telah menjadi syahid
menegakkan kalimah Tuhan di sana maka di dalam gema takbir,
kita memuji kebesaran Ilahi dalam menyambut ‘Ayd al-Mubarak
ini maka janganlah kita lupa menadahkan tangan ke hadirat
Allah subhanahu wa Ta'ala semoga cita-cita dan perjuangan
mereka berjaya — dan segala orang-orang yang telah terkorban
kerana menegakkan kalimah Tuhan itu rohnya diterima

sebagai mujahid-mujahid Islam dahulu kala. Janganlah kita
mencuaikan hal ini; dan janganlah kita terikut

dengan mereka yang mendakwakan bahawa saudara-saudara kita
yang berjuang menegakkan agama kalimah Tuhan itu sebagai
orang-orang pemberontak, orang-orang jahat tetapi hormatilah
mereka, ingat tanggungan mereka kerana mereka ialah
saudara-saudara kita yang sudah berani bersedia mengorbankan
darahnya untuk kemuliaan agama Allah! Ingatlah bahawa di samping
mereka banyak kita lihat mereka yang munafik, yang pada

satu masa mengenal Tuhan tetapi amal dan perbuatannya
memusuhi Tuhan. Orang yang demikian ini ialah orang-orang
munafik yang dihalalkan Tuhan darahnya!

Allahuakbar!

Saudara-saudara anggota Ikhwan, fahamilah penditaan
kita di dalam berpuasa itu! Ingatlah, nun di sana bukannya
sahaja mereka berlapar, menderita kelaparan tetapi
mereka kurang tidur, kurang kesenangan dan
kerehatan — hidup di hutan-hutan — bukannya kerana
mencari kebesaran dan kemuliaan tetapi berjuang
kerana menegakkan kalimah Tuhan: Dengan harta, tenaga
dan darahnya! Ingatlah bahawa kita belum sampai
ke sempadan itu tetapi sebaliknya di dalam berpuasa
latihlah diri kita, latihlah perasaan kita umat
Islam adalah suatu umat, suatu umat yang diwajibkan

menegakkan kalimah Tuhan — hidup dan mati

kerana Allah subhanahu wa Ta'ala — maka kerana itu
bekerjalah untuk kemuliaan agama, bekerjalah dan
berusahalah memajukan syiar Islam, menyampaikan
kemuliaan agama Islam dengan syarat-syarat yang kita anjurkan
bersama, yang kita ikrarkan bersama bahawa tidak ada
Tuhan yang disembah melainkan Allah dan Muhammad itu pesuruh
dan hamba Allah! Janganlah kita melembutkan gigi
daripada lidah kita kerana berhajat sesuatu daripada
makhluk Allah — mengatakan apa yang tidak kita kehendaki
kerana berhajatkan sesuatu daripada makhluk Allah dengan
membelakangkan seruan Allah, menghalalkan barang yang
haram dan mengharamkan barang yang halal!

Allahuakbar!

Biasakanlah kita tegas dalam mendirikan kalimah
Tuhan! Janganlah kita undur daripada jalan ini
sekalipun kita akan menerima dengan penderitaan-penderitaan yang
hebat dan pedih! Tunjukkanlah bahawa hidup dan
mati kita kerana Allah — dan kita Allah kita akan
kembali — dan kita akan ditanya nanti bahawa apakah
yang telah kita buat kerana menegakkan kalimah Allah!

Allahuakbar! Allahuakbar! Allahuakbar! WaliLlah al-hamd!

Sudahkah saudara mendaftarkan diri
menjadi anggota “Ikhwan” ?

Kalau belum, nah!! Inilah ketikanya
Bersegeralah memasukkan barisan ini

yang bercita-cita menegakkan negara Islam!




